
in.fo fyllir eitt ár
Sunnudagin er eitt ár liðið, 
síðani tíðindasíðan in.fo hjá 
Miðlahúsinum sá dagsins 
ljós. Dagin fyri endaði sam­
starvið millum Føroya Tele 
og Miðlahúsið um Portal.fo, 

sum Miðlahúsið hevði røkt 
seinastu 13 árini.

Tað var sum vera man 
ein sera stór avbjóðing hjá 
okkum í Miðlahúsinum at 
byggja upp eina spildur 

nýggja heimasíðu av berum. 
Tey 13 árini, Miðlahúsið røk­
ti Portalin, vaks síðan frá at 
vera ein lítið vitjað síða, til at 
vera tann so nógv størsta og 
einaráðandi tíðindaheima­

síðan í Føroyum – tann 
síðan, sum øll lósu.

Tí var avbjóðingin sera 
stór, tí vit skuldu kappast 
við ta síðuna, sum vit sjálv 
høvdu uppbygt – og spurn­

ingurin var, um tað ber til at 
endurtaka eina slíka suksé.

Og jú, tað ber væl til. 
Hetta seinasta árið hava 

vit lagt 14.378 greinar á info, 
tað svarar til 40 greinar 

um dagin. Vit hava lagt 944 
myndatema út, tað svarar 
til 2,6 um dagin. Í teimum 
eru tilsamans 23.500 myndir, 
sum svarar til 65 myndir um 
dagin. Taka vit allar mydir­


